
Ushbu maqolada anorganik kimyo fanidan mis guruhchasi elementlari va ularning 

birikmalariga oid tajribalarni o’qitishda axborot texnologiyalar yordamida darslarni 

tashkil qilish, foydalanish va mavzuni o’zlashtirishdagi o’rniga bag’ishlangan. Ushbu 

axborot texnologiya asosida olib borilgan o’quv mashg’ulotning samaradorligi 

o’rganilgan. 

Kalit so’zlar: axborot texnologiya, dars ishlanma, modul. 

      Ta’lim-tarbiya jarayoniga zamonaviy pedagogik texnologiyalarni qo’llash avvalo 

pedagogik munosabatlarni insonparvarlashtirish va demokratizatsiyalashni talab etadi. 

Chunki pedagogik munosabatlarni insonparvarlashtirish va demokratizatsiyalashni 

amalga oshirmay turib qo’llangan har qanday pedagogik texnologiya kutilgan samarani 

bermaydi. “Farzandlarimizni mustaqil fikrli, zamonaviy bilim va kasb-hunarlarni 

egallagan, mustahkam hayotiy pozitsiyasiga ega, chinakam vatanparvar insonlar 

sifatida tarbiyalash biz uchun dolzarb ahamiyatga ega bo’lgan vazifa hisoblanadi”,- 

deganlarida prezidentimiz Sh.Mirziyoyev pedagoglar oldida ma’suliyatli vazifalarni 

qo’ydilar. Kimyoni o‘qitishda texnologiyalardan “Elektron darsliklar, laboratoriya 

mashg’ulotlari, test tizimlaridan iborat kompyuterli o‘qitish dasturlari” hamda 

multimedia texnologiyalari bazasidagi o‘qitish tizimlari texnologiyalarini qo‘llash 

samara berishini ko‘rish qiyin emas. Lekin bu texnologiyalarning o‘zlari bir butun 

holda, hamda, ularni tashkil qiluvchi elementlari (elektron darsliklar, elektron 

qo‘llanmalar, laboratoriya mashg’ulotlari, nazorat materiallari) alohida ravishda 

ma’lum umumiy tamoyillar (masalan: boshlang’ich bilimlar, o‘qitishda individuallik, 

interfaollik, axborot kommunikatsiya texnologiyalarini qo‘llashning pedagogik 

jihatdan maqsadga muvofiqligi tamoyillari) asosida yaratilishi hamda ma’lum 

pedagogik, psixologik, ergonomik va boshqa talablarga javob berishi kerak. Hozirgi 

kunda elektron darsliklar va qo‘llanmalar ishlab chiqish va yaratishga qo‘yiladigan 

pedagogik, psixologik, didaktik va boshqa talablar nisbatan to‘liq ishlab chiqilgan.  

   Yuqoridagilar kimyoni o‘qitishda AKTdan foydalanish masalasiga ham taalluqli, 

albatta. Kimyodan darsning turli bosqichlarida AKTni qo‘llash, har hil ta’limiy (o‘quv) 

maqsadlarga erishishning samarali vositasi bo‘lib qoladi. Chunonchi, masalan:  

1) yangi materialni tushuntirishda multimedia proektori yordamida ekranga 

tushiriladigan interaktiv illyustratsiya; 

2) talabalar tomonidan dars paytida kompyuter texnologiyalari yordamida o‘quv 

materialini mustaqil o‘rganish jarayonida, bunda o‘qituvchi tomonidan tajribaning 

tartibi berilishi nazarda tutiladi; 

3) kompyuterli modellashtirishni yoki kompyuter modellashtirish bilan real tajribani 

birgalikda muvofiqlashgan holda qo‘llash bilan laboratoriya ishlari ko‘rinishidagi 

tadqiqotchilik faoliyatini tashkil qilishda. Shuni ta’kidlash joizki, real laboratoriya 

ishlariga nisbatan kompyuterni qo‘llab bajariladigan ishlarda talabalar tajribani 

mustaqil rejalashtirishda, ularni o‘tkazishda va natijalarini tahlil qilishda keng 

imkoniyatlarga ega bo‘ladilar, yana shuni ko‘rsatib o‘tish mumkinki, ba’zi laboratoriya 

ishlarini, masalan, “Mis elementlari guruhchasi va unga galogenlarning ta’siri” 

mavzusida o‘tkaziladigan ishlarni bajarilishiga texnika xavfsizligi nuqtai nazaridan 

qattiq cheklovlar qo‘yilgani holda, namoyishli tajribada bunday cheklovlar bo‘lmaydi; 

4) bilim va malakalarni o‘zlashtirish jarayonida qaytarish, mustahkamlashda; 

5) uyda sharoit (kompyuter) bo‘lganda, tajribalarni, tegishli o‘quv kompyuter 

dasturlarini ishlatgan holda bajarish. 

Kimyo darslarini AKTni qo‘llab o‘qitish, ayniqsa kimyo kursining tajriba 

mashg’ulotlari qismini to‘ldirishning yaxshigina imkonlariga ega bo‘lib, dars 

samaradorligini sezilarli darajada oshirishi mumkin. Bunda o‘rganilayotgan voqeani 

eng asosiy jihatlarini ayrib ko‘rsatish, ikkinchi darajali fаktorlarni ayrib tashlash, 

qonuniyatlarni aniqlash, parametrlarni takroran o‘zgartirgan holda tajribani 

xohlagancha qayta-qayta o‘tkazish, natijalarni saqlab turish va kerak yoki qulay 


